
Exodus 20:3-17

-  3 Does dim duwiau eraill i fod gen ti, dim ond fi.

4 Paid cerfio eilun i'w addoli -

dim byd sy'n edrych fel unrhyw

aderyn, anifail na physgodyn.

5 Paid plygu i lawr a'i haddoli nhw.

Dw i, yr Arglwydd eich Duw chi, yn Dduw eiddigeddus.

Dw i'n ymateb i bechodau'r tadau

drwy ddelio gyda'r plant am dair neu bedair cenhedlaeth

pan maen nhw'n fy nghasáu i.

6 Ond dw i'n dangos cariad di-droi'n-ôl

am fil o genedlaethau

at y rhai sy'n fy ngharu i

ac yn gwneud beth dw i'n ddweud.

7 Paid cam-ddefnyddio enw'r Arglwydd dy Dduw.

Fydd yr Arglwydd ddim yn gadael i rywun sy'n camddefnyddio ei enw

ddianc rhag cael ei gosbi.

8 Cofia gadw'r dydd Saboth yn sbesial.

Mae'n ddiwrnod cysegredig, gwahanol i'r lleill.

9 Gallwch weithio a gwneud popeth sydd angen ei wneud

ar y chwe diwrnod arall.

10 Mae'r seithfed diwrnod i'w gadw yn saboth i'r Arglwydd -

Does neb i fod i weithio ar y diwrnod yma -

chi na'ch meibion na'ch merched,

na'ch gweision a'ch morynion chwaith;

dim hyd yn oed eich anifeiliaid

nag unrhyw un dieithr sy'n aros gyda chi.

11 Mewn chwe diwrnod roedd Duw wedi creu y bydysawd,

y ddaear, y môr a popeth sydd ynddyn nhw;

wedyn dyma fe'n gorffwys ar y seithfed diwrnod.

Dyna pam wnaeth Duw fendithio'r dydd Saboth,

a'i osod ar wahân, yn ddiwrnod wedi ei gysegru.

12 Rhaid i ti barchu dy dad a dy fam,

a byddi'n byw yn hir yn y wlad dw i'n ei rhoi i chi.

13 Paid lladd neb.

14 Paid godinebu.

15 Paid dwyn.

16 Paid rhoi tystiolaeth ffals yn erbyn rhywun.

17 Paid chwennych tŷ rhywun arall.

Paid chwennych ei wraig,

na'i was, na'i forwyn, na'i ychen, na'i asyn,

na dim byd sydd piau rhywun arall.”

Mathew 7:12

-  Dylech chi bob amser drin pobl eraill fel byddech chi’n hoffi iddyn nhw eich trin chi. Mae'n egwyddor sy'n crynhoi popeth mae Cyfraith Moses ac ysgrifau'r proffwydi'n ei ddweud.
Exodus 20:13

-  13 Paid lladd neb.

